
Mengisch han i e frii schtund,
am waldrand uf emene bänkli.
gsehene eppe e grosse hund,
und sin meischter, wo z'springe chunt
und ich mache keis wänkli.

Mengisch hock ich e schtund lang schtill,
eifach bi mier uf em bode,
weiss nit, was ich mache will,
z'schaffe gäbtis mengs und viil,
aber ich mag mich nit rode.

Mengisch sitz ich amene block,
setti eppis schribe.
Träume vomene lange rock,
vomene ma im undere schtock,
und lohne s'schribe blibe.

Mengisch sett ich vorwärts cho,
wett karriere mache,
und de blibi schtihe stoh,
danke nue es bitzeli noh
und de muessi lache.

Maria Danioth

